
Lugu sobib I  ja II kooliastme õpilastele kadrikommete tutvustamiseks. Laulud ja mängud on vastavates kogumikes, mida on palju välja antud, võib kasutada ka aadressi http://haldjas.folklore.ee/rl/folkte/folkte.htm . Lugu on võrukeelne, kuid seda saab kohe ümber toimetada ja igas kandis oma keeles esitada)

Tegeläseq: Kadriimä

Karune Mart

Pereimä, pereesä, vanaesä, vanaimä

Perelatsõq

Kadrilatsõq

(Tarõn valmistatas kadridõ tulõkus)

Pereimä: Omgi kadriõdak käen. Kats nädälit tagasi käve Mart üle maa ja lõie algusõ villäõnnõlõ. Täämbä oodami kadrisid.

Mikk: Kas Kadriq kah määnestki õnne toovaq?

Pereesä: Kadriq ommaq mudu ilusaq tütrikuq kõik.

Pereimä: Mis sa ajat siin latsõlõ hullu juttu, Kadriq toovaq karjaõnnõ ja kadtri juuskva iks tütriku. Mardisandis kääväq inämäste poiskõsõq.

Mari: Kuna naaq tulõva, ma ei jõvvaq enäp ärq uuta.

Vanaimä: Külq naaq tulõva, Martõ aigu ollit sängu all.

Mari: õgas ma ütsindä es olõq, Muri oll kah.

(Ussõ takan kostus kobinat ja tulõ Kadridõ sisselaskmise laul:

Pereimä ja pereesä lääväq ust lahti tegemä, kadriq tulõva sisse  ja nakassõ labajalaviisil latsiga ja külälistega tandsma. Hää om ku viisi mängitäs pilli pääl, võit laskõ ka plaadi päält)

Kadriimä: (alustas teretämise laulu, peat nii pruuvma, et ka saalin ollõv rahvas perrä laul)

Edimene Kadrilats: Tiimi üte vana mängu, midä latsõq, kah vanaq inemiseq ommavaq mängnü. (Pimmesikk)   

Tõnõ Kadrilats: Kaemi, kas siin peren mõistatusi teedäs. (Kadrilatsõq nakkasõ rahvalt mõistatuisi küsümä)

Karunõ Mart: Kas kääki määnestki luku vai juttu mõist kõnõlda.

Mikk: Ma tiia külq ütte juttu (Kos vanamiis jäie? Hiir juusk hirta piten, mõni muistend vai nallatükk jne)

Kolmas Kadrilats: Tiimi sõrmõpoiskõistõ mängu. (Nakkas sõrmõmängu tegemä)

Kadriimä: Nüüt om aig kaiaq peretütrikutõ näputüüd.

Pereimä: Toogõq kõik vällä ja näüdäke Kadriimäle, mis tetäq mõistati.

(Kadriimä ja pereimä pand tütriku palmise mängu mängmä)

(Kadriimä muutus äkki väega kurvas ja nakas Kadrititte kussutama ja alustas andõ pallõmise laulu)

(Pereimä ja pereesä jagava kadrilatsilõ pähklit, ubinit ja kommi. Kadriq tennäseq ja lääväq ärq, tennämiselaul)

Mikk: Ku  Mardisantõ vai Kadrisantõ sisse ei lastaq, mis sõs saa?

Vanaesä: Tuuga sai peris pallo nalla, kas viidi sõs puuriit ussõ taadõ vai köüdeti ussõlink traadiga kinniq.

Vanaimä: Enämpä lasti iks sandiq sisse, tõivaq mardiq jo villäõnne ja kadriq karaõnnõ. Tiimi nüüt lõpetusõs viil üte tantsu. (Kõik kuun tandsva sabatantsu vai midägi taolist)

Lõpp!

Mõnõq võrukiilse mõistatusõq:

Hark all, paun pääl, pauna pääl rist, risti pääl tsälgutaja, tsälgutaja pääl noogutaja, noogutaja pääl pilgutaja, pilgutaja pääl mägi, mäe pääl mõts, mõtsast aja kähärä pääga poiskõne tsiko vällä. INIMENE

Paik paiga pääl, latt lati pääl, a kostki nõglaga ka olõ-õi tsusat?  KANA

Lipitu, lapitu, ilma nõgla pistmada? KASAPÄÄ

Üts hiir, kats handa? PASTEL

Neli hobõst tallin, viies juusk ümbre talli? SUKKA KOETAS

Kurat kolmõ jalaga, raudhamba suuh? VOKK

Harak liinah, hand väläh? KOPP PAAH

Otsast ora, keskelt kerä, takast lai ku leevälapju? KANA

Miis lätt mõtsa, naanõ napa piten sälän? KIRVES SÄLLÄN

Must tsiga lätt lauta, aja verevä põrssa vällä? AHURUUP

Neli neitsit kusõva üte kängäkontsa sisse? LEHMALÜPSMINE

Neli tegevä asõt, kaits näütäse tuld, üts hiidäs magama? PINI LÄTT MAGAMA

Väike valgõ vaadike, katõsugunõ õluq seen? MUNA

Miis kõnd ümbre tarõ, lihaliud pää otsan? KIKAS

Neli andjat, neli kandjat, kats pinitääki, üts parmupiitsk? LEHM

Verrev pinikene hauk läbi luudsõ aia? KIIL

Lagi all, lagi pääl, lae pääl lauldas? KANNÕL

Ümbre ilma ulatõs, ümbre pää ei ulatõ? SILMÄQ

Liuglõs, lauglõs, mahaq ei sataq kunagi? SUITS

Must mulk, verrev pulk? PÕRKNAS MAA SEEN

Kits keldren, kiil välän? TULI AHON

Üts tamm, katstõist harru, egän harun neli pessä, egän pesän säidse munna, egäl munal esi nimi? AASTA

Ravvanõ susi, paklanõ hand? NIIT NÕGLA TAKAN

Lihanõ pütt, ravvanõ vits? SÕRMUS

Mürräs ku härg, tsong ku tsiga, lindas ku tsirk? SITASITIK

Kerä iin, ora takan, hiirekeldre keskpaigan? KASS

Laut lambit täüs, keräoinas keskel? TÄHED JA KUU

Üüse soolik, päivä vorst? SUKK

Maamiis viskas maha, saks pand karmani? NÕNA NUUSKAMINE

Sääl sõit suur sõda, kos ei mahuq kassi saba? MESILÄSEQ LINDASÕ TARRU

Üts ütles suvi pikk, tõnõ ütles: talv mul pikk, kolmas ütles: üte pikäq mõlõmpa? VANKER; REGI; HOBÕNÕ.

Hopõn sõit, ohja saisva? JÕGI

Valgõ maa, must seeme? RAAMAT

Pada kiis palo pääl, ilma tulõlda, ilma viitä? SIPELGAPESA

